
Eru stjórnvöld illgjörn? Áróður, dulsmál og dauðans þögn 

Alþjóðlegar stofnanir, ríkisstjórnir og lyfjafyrirtæki sameinuðust um framleiðslu, kaup 

og dreifingu bóluefna við covid-19, bráðsmitandi veiru, sem búin var til í samvinnu 

Bandaríkjamanna og Kínverja (public-private partership).  

Alþjóðaheilbrigðisstofnuninni (World Health Organization – WHO), sem að verulegu 

leyti er fjármögnuð af auðjöfrinum, Bill Gates, eru gefin ógnarleg völd, t.d. til að lýsa 

yfir alþjóðlegu neyðarástandi í heilbrigðismálum. Það gerði hún nú, án þess að gild 

ástæða væri til. Í kjölfarið fylgdu samhæfð viðbrögð, sem valdið hafa margvíslegum 

skaða. Í því efni skorti einnig skynsamlegar ástæður og vísindalegar athuganir. 

Okkur er tamt að lúta höfði í lotningu, þegar Alþjóðaheilbrigðisstofnunina og aðrar 

stofnanir Sameinuðu þjóðanna, ber á góma. Boðskapurinn þaðan er guðspjalli 

líkastur. Meira að segja frá kvenfrelsunaráróðursstofnun þeirra, UN Women. En það 

er maðkur í mysunni eins og almenningur hefur eftirminnilega reynt í covid-19 

veirufárinu.  

Áróður er ómissandi stjórntæki alþjóðastofnanna og ríkisstjórna. Ríkisstjórnir víðs 

vegar í hinum vestræna heimi beita nú áróðri jafn markvisst gegn eigin þegnum og 

óvinum.  Fjölmiðlar ganga erinda ríkisvaldsins og stunda beinharða ritskoðun. Það á 

einnig við um útgáfufyrirtæki og fjármálafyrirtæki eins og PayPal, sem reisa málfrelsi 

viðskiptamanna sinna skorður og leyfa sér hreinan stuld þeirra fjármuna, sem þeim er 

treyst fyrir, sbr. baráttu vöruflutningabílstjóra gegn kanadísku ríkisstjórninni. 

Áróðurinn er gulltryggður með stofnun svokallaðra staðreyndafyrirtækja (fact 

checkers), sem sprottið hafa upp eins og gorkúlur, stofnuð af hagsmunaaðiljum, sem 

ekki þola dagsins ljós. Sjóður hjónakornanna, Hillary og Bill Clinton, rekur t.d. eigið 

fyrirtæki af þessu tagi. Uppljóstrarar um dáðir stjórnvalda eru ofsóttir og fangelsaðir, 

sbr. mál Julian Assange. Sumir þeirra farast af slysförum, skjóta sig í hnakkann eða 

hengja sig á snerlum. Uppivöðslusamir leiðtogar, sem bjóða alþjóðafyrirtækjum og -

stofnunum birginn, verða skyndilega veikir og deyja, sbr. forseta Burundí og Tansaníu. 

Hræðsluáróður og lygar nefndra alþjóðastofnanna, fyrirtækja og stjórnvalda, taka út 

yfir allan þjófabálk. Á grundvelli þeirra sömdu stjórnvöld enn eina rétttrúnaðarþuluna 

um farsótt.  Fjölmiðlar tóku undir, enda á mála hjá sömu hagsmunaaðiljum. Viðbrögð 

við fólki, sem dirfðist að spyrja spurninga, voru skýr; ákúrur um samsæriskenningar og 

afneitun vísinda, háð, þöggun, ofsóknir, útskúfun, brottrekstur, svipting atvinnuleyfa 

og mannréttinda - og jafnvel eignamissir.  



Eftirlit hefur náð nýjum hæðum með lögregluaðgerðum og kærum. Þjóðþingin setja 

nýja, gerræðislega löggjöf og Alþjóðaheilbrigðisstofnunin plægir  jarðveginn fyrir 

alheimsalræði sitt á ákveðnum sviðum heilbrigðismála. 

Það hlýtur einnig að valda lýðræðissinnum og frelsisunnendum áhyggjum, að ýmis 

fagfélög eða fagfjölmiðlar hafa hlaupið til og sett félögum sínum skorður um, hvað 

þeim sé leyfilegt að tjá sig til að komast hjá ásökunum um rangfærslur og falsfréttir. 

Reglurnar taka mið af boðskapi yfirvalda hverju sinni, rétt eins og fjölmiðlar hafa 

tamið sér. 

Bóluefnin fengu markaðsleyfi á grundvelli rannsókna framleiðenda sjálfra. Það var 

ljóst, þegar í upphafi, að slíkar rannsóknir væru í skötulíki. En það mátti einu gilda,  

svo öflugur var boðskapurinn um hættuna, sem stafaði af hinni tilbúnu veiru yfirvalda. 

Almenningur var gripinn sefasýki. Orðspor lyfjarisanna virtist gleymt, en þeir skilja 

eftir sig slóð siðleysis, glæpa, sjúkdóma, eymdar og volæðis.  

Síðustu áratugina hafa fátækar þjóðir sérstaklega orðið fyrir barðinu á lyfjarisunum. 

Læt duga að minna á lyfið, Gardasil, og nýju lömunarveikibóluefni mannvinarins og 

velgjörðamannsins, Bill Gates, sem víða kemur við í veirufárinu – og græðir vel. Bill, þý 

hans og fylginautar, boða fleiri faraldra.  

Velgjörðaauðhyggjan (philanthro-capitalism) er áratugagamalt „viðskiptamódell,“ 

sem Sameinuðu þjóðirnar hvöttu til á sínum tíma. Velgjörðaauðmenn og -sjóðir eru 

skattfrjálsir. Þeir lúta ekki einstöku ríkisvaldi og skálkaskjólið er hjá Sameinuðu 

þjóðunum. 

Nýjar og óháðar rannsóknir hafa verið unnar, síðan veiruósköpin dundu yfir. Samtímis 

hafa dómstólar dæmt lyfjafyrirtækin og lyfjaeftirlitsstofnanir, sem veittu þeim 

brautargengi, til að opinbera frumgögn rannsókna. Það skýrist stöðugt betur, að fyrir 

lágu upplýsingar um margvíslegar, alvarlegar aukaverkanir, sem sveipaðar voru hulu, 

þegar bólusetningar hófust.  

Sömuleiðis hefur verið flett ofan af beinum rannsóknafölsunum yfirvalda og fyrirtækja 

til að fela slóð sína og hagræða sannleikanum. Yfirvöld staðhæfa samt keik – eins og 

Jacinda Ardern, forsætisráðherra Nýja Sjálands – að boðskapur ríkisvaldsins sé 

sannleikurinn sjálfur. Það minnir á ummæli Melissa Fleming, að „Sameinuðu þjóðirnar 

ættu vísindin um loftlagsbreytingar.“ 

Ofangreindar rannsóknir hafa leitt í ljós með næsta óyggjandi hætti, að bóluefnin geta 

verið stórhættuleg heilsu manna og kynnu að veikja ónæmiskerfið. 



Aðgerðir stjórnvalda skapa ugg. Hvert stefna vestræna lýðræðissamfélög? Óttinn er 

stjórntæki yfirvalda. Það sama á við um hálfsannleik, þöggun og lygar. 

Alheimsstjórnarsinninn, Klaus Schwab, forseti Alþjóðaefnahagsráðsins (World 

Economic Forum), bendir á leiðina fram eftir veg: 

„Faraldurinn (pandemic) gefur tímabundið tækifæri til að íhuga, gera sér í hugarlund 

og endurræsa nýja veröld okkar.“ Alþjóðaefnahagsráðið á einmitt fulltrúa í 

ríkisstjórnum margra ríkja. (Katrín Jakobsdóttir er t.d. lærlingur þaðan.) 

Heimsvaldasinninn, forseti Bandaríkjanna, Joseph Biden, segir: „Við erum á 

tímamótum breytinga. Hin Nýja heimsskipan er í deiglunni. Við verðum að skipa 

leiðtogasætið [og] fylkja öðrum í hinum frjálsa heimi að baki oss.“ 

Í nálægri framtíð – gripi fólk ekki í taumanna – gæti samfélagið litið svona út: 

Einstaklingsfrelsi er stórskert. Sama á við um málfrelsi. Þegar er kominn vísir að 

kínversku kerfi hlýðnistiganna (social credit system), þ.e. réttindi fólks eru skilyrt 

hlýðni við valdboð stjórnvalda eins og t.d valdboði um bólusetningar.  

Það má geta þess, að Kínverjar þáðu styrk frá Sameinuðu þjóðunum til að skapa og 

efla slíkt eftirlitskerfi. Snjallsímarnir og eftirlitsmyndavélar leika þar lykilhlutverk. Öflug 

samtök á alþjóðavettvangi eins og Alþjóðaefnahagsráðið dreymir um tölvubætt, sljótt 

og kynbrenglað mannkyn, sem ekkert á í eigu sinni og alist hefur upp á stofnunum.  

Sitji fólk ekki fjarstýrt í einsemdinni heima við tölvuskjá og nasli skordýr, ekur það um í 

rafbílum, fengnum að láni hjá ríkisstjórninni, að því tilskildu, að innistæða sé í 

hlýðnibankanum og snjalleyrir (smart money, digital money) sé nógur. Það ku vera 

tæknilega auðvelt að lama og stjórna rafbílaumferð. Refsivöndurinn er einkum óttinn 

við ragnarök af völdum sjúkdóma, loftslags eða stríða – og ríkisofbeldi. 

Í þessu sambandi er hollt að minnast orða þýska heimspekingsins, Hannah Arendt 

(1906-1975), um alræðið. Hún segir í „Uppruna alræðisins“ (The Origins of 

Totalitarianism): 

 „Kjörviðfang alræðisins er hvorki sannfærður nasisti né sannfærður kommúnisti, 

heldur fólk, sem misst hefur skynbragð á aðgreiningu staðreyndanna og 

ímyndunarinnar (þ.e. reynslunnar af raunveruleikanum) og aðgreiningu sannleikans 

og ósannindanna (þ.e. viðurkenndrar hugsunar).“ 

Breski læknirinn, Aseem Malhotra, er einn þeirra lækna, sem Hannah virðist hafa 

talað til. Honum snerist nýlega hugur eða lét af ásetningblindu (willful blindness) sinni 

og boðar nú bann við covid-19 bólusetningum. 



Hollenski örveirufræðingurinn, Geert Vanden Bossche, hefur hins vegar gefið 

yfirvöldum skýrar viðvaranir um hættuna af bólusetningum. Hann sagði nýlega: 

„Mér er það ofraun að sjá, hvernig stjórnvöld, sérfræðingar og yfirvöld  

heilbrigðismála, rembast eins og rjúpur við staur við þá iðju að telja fólki trú um, að 

bóluefnin við covid-19 séu örugg og að stjórnvöld séu í stakk búin til að ná stjórn á 

faraldrinum.“ 

Ný-sjálenski heilbrigðisfræðingurinn, Guy Hatchard, segir: „Sú hugun gerist 

nærgöngul, að sálin hafi skaddast í faraldrinum, [þ.e.] greindarfarsleg skerðing í þá 

veru að vísa á bug innantómum getgátum og vangeta til að berja í brestina. … Gæti 

svo verið, að bólusetning með mRNA [erfðabreytingabóluefninu] breyti samverkun 

ónæmiskerfisins og DNA [erfðalykilsins] og trufli þannig hina heildstæðu lífeðlislegu 

starfsemi [líkamans], svo einnig gæti áhrifa á sálina. Svo gæti verið.“ 

Bandaríski hagfræðingurinn, Jeffrey Sachs, segir: Heilbrigðisyfirvöld „tóku ákvörðun 

um að skapa frásögn. Þannig starfa stjórnvöld. Þau leita ekki sannleikans, stefna ekki í 

átt til sannleikans [heldur] láta hann í þagnargildi. Þau segja sögur.“ 

Þýsk-bandaríski stjórnmálafræðingurinn, Henry Kissinger, tekur í sama streng: 

„Sannleikurinn skiptir ekki máli, heldur það, sem fólk trúir að sé satt.“ (HK er einn 

höfuðsmiða utanríkisstefnu Bandaríkjanna og Nató.) 

Austurrísk-breski hagfræðingurinn, Friedrich August von Hayek (1899-1992), sagði: 

Öllum kerfum til miðlunar  þekkingar, í skólum og fjölmiðlum, á ljósvakamiðlum og í 

kvikmyndum, mun eingöngu verða beitt til að hampa viðhorfum, sem þóknanleg eru 

stjórnvöldum, hvort sem i þeim felst sannleikur eða lygi, og auka tiltrú á gildi 

stjórnvaldsákvarðanna; upplýsingum, sem kynnu að skapa efasemdir eða fá fólk til að 

staldra við, mun stungið undir stól. 

